
1. CYFLWYNIAD 
 
1.1 Rydym ni, Comisiwn Ffiniau Llywodraeth Leol i Gymru (y Comisiwn), yn cynnal o 

ffiniau cymunedol yn Ninas a Sir Abertawe yn unol â chyfarwyddyd gan arolwg y 
Gweinidog dros Gyfiawnder Cymdeithasol a Llywodraeth Leol yn ei Gyfarwyddyd i 
ni dyddiedig 19 Rhagfyr 2007 (Atodiad 1). 

 
1.2 Diben yr arolwg yw ystyried a ddylai'r Comisiwn, er budd llywodraeth leol effeithiol a 

chyfleus, gynnig newidiadau i'r ffiniau cymunedol presennol. Cynhelir yr arolwg o 
dan ddarpariaethau Adran 56(1) Deddf Llywodraeth Leol 1972 (y Ddeddf). 

 
1.3 Mae Adran 60 y Ddeddf yn nodi canllawiau gweithdrefnol y dylid eu dilyn wrth 

gynnal arolwg. Yn unol â'r arweiniad hwnnw, ysgrifennom ar 9 Ionawr 2008 at bob 
Cyngor Cymuned yn Ninas a Sir Abertawe, yr Aelod Seneddol ar gyfer yr etholaeth 
leol, Aelodau'r Cynulliad ar gyfer yr ardal, a phartïon eraill â diddordeb i roi gwybod 
iddynt am ein bwriad i gynnal yr arolwg a gofyn am eu safbwyntiau rhagarweiniol 
erbyn 14 Mawrth 2008. 

 
1.4 Mewn ymateb i'n gwahoddiad cychwynnol, cawsom nifer o gynrychiolaethau a 

gafodd eu hystyried yn ofalus cyn cyhoeddi ein Cynigion Drafft ar 30 Medi 2008. 
Gofynnwyd i bartïon â diddordeb gynnig sylwadau ynghylch ein Cynigion Drafft 
erbyn 5 Rhagfyr 2008.  

 
1.5 Mewn ymateb i’n Cynigion Drafft cawsom nifer o gynrychiolaethau a oedd yn 

awgrymu newidiadau i ffiniau cymunedol na chawsant eu hystyried yn y cam 
Cynigion Drafft. Gan ein bod o’r farn fod rhai o’r newidiadau awgrymedig hyn yn 
deilwng a chan na chawsant eu cynnwys yn ein hadroddiad Cynigion Drafft, 
ystyriasom y byddai’n briodol cyflwyno’r adroddiad pellach hwn er mwyn rhoi cyfle i 
bartïon eraill â diddordeb gynnig sylwadau ar y cynigion hyn.    

 
1.6 Yn yr adroddiad Cynigion Drafft Pellach hwn rydym ond yn cyfeirio at y 

cynrychiolaethau rheiny yr ydym wedi’u derbyn yn ymwneud â’n hadroddiad 
Cynigion Drafft sydd naill ai wedi cynnig newidiadau i ffiniau rhwng cymunedau na 
chawsant eu hystyried eisoes. Bydd pob cynrychiolaeth arall a dderbyniwyd 
gennym mewn ymateb i’n Cynigion Drafft yn cael eu hystyried ynghyd â’r 
cynrychiolaethau a wnaethpwyd mewn ymateb i’r adroddiad hwn pan yr ydym yn 
ystyried ein Cynigion Terfynol. 

 
 

2. CRYNODEB GWEITHREDOL 
 
2.1 Cynigiwn: 
 

• fod y ffin rhwng Cymunedau Llandeilo Ferwallt a Phennard yn cael ei 
hadlinio i ddilyn y llinell werdd fel y dangosir ar y map yn Atodiadau 4 a 5; 
a 

• bod y ffin rhwng Cymunedau Castell a Glandwr yn cael ei hadlinio i ddilyn 
y llinell werdd fel y dangosir ar y map yn Atodiad 5; 

 
 

3. CYNRYCHIOLAETHAU A DDERBYNIWYD MEWN YMATEB I’R 
CYNIGION DRAFFT 

 
3.1 O ran awgrymiadau newydd ar gyfer newidiadau i ffiniau cawsom gynrychiolaethau 

gan Gyngor Dinas a Sir Abertawe; Cyngor Cymuned Clydach; Cyngor Cymuned 

Mawr; a’r Cynghorydd Keith Marsh (Adran Etholiadol Llandeilo Ferwallt, Cyngor 
Dinas a Sir Abertawe). Ystyriwyd pob un o'r cynrychiolaethau'n ofalus cyn llunio ein 
cynigion. Gellir gweld manylion yr holl gynrychiolaethau hyn yn Atodiad 2. 

 
 
4. ASESIAD 
 
4.1 Rydym wedi ystyried newidiadau awgrymedig i ffiniau cymunedol a ffiniau wardiau 

cymunedol yn yr ardaloedd canlynol: Birchgrove, Castell, Clydach, Glandwr, 
Llandeilo Ferwallt, Llangyfelach, Mawr, Pennard, Pontarddulais a’r Mwmbwls. 

 
Llandeilo Ferwallt a’r Mwmbwls 
 
4.2 Awgrymodd y Cynghorydd Marsh newid i’r ffin rhwng Cymuned y Mwmbwls a 

Chymuned Llandeilo Ferwallt fel bod Bae Caswell cyfan yn cael ei drosglwyddo i 
Landeilo Ferwallt. I bob pwrpas, byddai’r tair siop ar lan y môr a’r caban aros bysiau  
o goncrit yn rhan o Landeilo Ferwallt. Ymchwiliwyd i’r posibilrwydd o newid y ffin 
(map yn Atodiad 3) ond gwelwyd nad oedd yn dilyn nodweddion topograffig yn 
amlwg mewn rhannau ac nad oedd yn welliant, yn y termau hyn, i’r ffin bresennol. 
Sylwyd nad yw’r newid awgrymedig yn golygu trosglwyddo etholwyr. Rydym o’r 
farn, yn sgil y wybodaeth sydd gennym, na fyddai adlinio’r ffin yn y fath fodd yn 
ddymunol er budd llywodraeth leol effeithiol a chyfleus ac yn ystyried y dylid cadw’r 
ffin bresennol. 

 
Llandeilo Ferwallt a Phennard 
 
4.3 Awgrymodd y Cynghorydd Marsh newid i symud eiddo ynghyd ag adeiladau 

cyfagos o Gymuned Pennard i Gymuned Llandeilo Ferwallt. Awgrymodd fod gan yr 
ardal hon gymuned o ddiddordeb â Llandeilo Ferwallt yn hytrach nag â Phennard 
ac mai o Landeilo Ferwallt y ceir mynediad at yr eiddo. Cynhaliwyd ymweliad safle 
â’r ardal gan weld bod y ffin awgrymedig wedi’i diffinio’n glir a chadarnhau mai trwy 
Gymuned Llandeilo Ferwallt y ceir mynediad at yr eiddo dan sylw. Felly, rydym yn 
ystyried newid y ffin rhwng ward Llandeilo Ferwallt yng Nghymuned Llandeilo 
Ferwallt a ward Kittle yng Nghymuned Pennard yn ddymunol er budd llywodraeth 
leol effeithiol a chyfleus ac yn cynnig y newid a ddangosir yn y map yn Atodiad 4. 

 
4.4 Awgrymodd y Cyngorydd Marsh newid hefyd i’r ffin rhwng Cymunedau Llandeilo 

Ferwallt a Phennard er mwyn cynnwys y ddwy breswylfa ar y traeth yng 
Nghymuned Llandeilo Ferwallt gan ei fod o’r farn mai drwy’r Gymuned honno y ceir 
mynediad at yr eiddo hwnnw. Er bod y Cynghorydd Marsh wedi nodi Cliff Cottage; 
o’r hyn yr ydym wedi cael ar ddeall y ddau fwthyn y gellir eu hystyried ‘ar y traeth’ 
ym Mae Pwdlu yw Ship Cottage a Beaufort. Ar ôl ymchwilio’r ardal ymddengys i ni 
mai drwy Landeilo Ferwallt y ceir mynediad ffordd at yr eiddo hwn er na welir hyn yn 
amlwg ar y map (Atodiad 5). Rydym o’r farn fod y mater yn ymwneud â mynediad 
yn dangos bod gan yr ardal (gan gynnwys y ddau eiddo) fwy o gysylltiadau â 
Chymuned Llandeilo Ferwallt na Chymuned Pennard. Mae natur y topograffi yn yr 
ardal wedi bod anodd o ran diffinio ffin arall sy’n cynnwys y ddau eiddo yn Llandeilo 
Ferwallt. Ar ôl ymweliad safle â’r ardal, rydym wedi diffinio ffin, sy’n dilyn, cyn belled 
ag y bo modd, nodweddion canfyddadwy ond byddem yn croesawu unrhyw 
argymhellion ar gyfer gwelliant. Rydym yn ystyried y newid i’r ffin rhwng ward 
Llandeilo Ferwallt yng Nghymuned Llandeilo Ferwallt a ward Southgate yng 
Nghymuned Pennard yn ddymunol er budd llywodraeth leol effeithiol a chyfleus ac 
yn cynnig y newid a ddangosir ar y map yn Atodiad 5. 

Castell a Glandwr 
 
4.5 Awgrymodd Cyngor Dinas a Sir Abertawe drosglwyddo nifer o eiddo ym Mhentre o 

Gymuned Castell i Gymuned Glandwr. Gwnaethom gynnal ymweliad safle â’r ardal 
a gweld bod y ffin arfaethedig wedi’i diffinio’n glir ac yn welliant yn nhermau 
mynediad at yr eiddo dan sylw, a oedd yn bennaf drwy Gymuned Glandwr. Felly, 
rydym o’r farn y bydd newid ffin rhwng Cymuned Castell a Chymuned Glandwr yn 
ddymunol er budd llywodraeth leol effeithiol a chyfleus ac yn cynnig y newid a 
ddangosir ar y map yn Atodiad 6. 

 
Clydach 
 
4.6 Awgrymodd Cyngor Cymuned Clydach y dylid trosglwyddo ardal Baran 

Carnllechart, Gellionnen i’w Cymuned. Cawsom drafferth dod o hyd i’r ardal o’r 
disgrifiad o roddwyd. Rydym yn amau bod Baran Carnllechart, Gellionnen yn rhan 
o Fwrdeistref Sirol Castell-nedd Port Talbot ac y byddai unrhyw newid yn yr ardal 
hon yn gofyn am arolwg o’r ffin rhwng Dinas a Sir Abertawe a Bwrdeistref Sirol 
Castell-nedd Port Talbot sydd y tu allan i gylch gwaith yr arolwg presennol hwn. 
Mae’n agored i Gyngor Cymuned Clydach ddarparu rhagor o fanylion drwy 
gynrychiolaethau ynghylch yr adroddiad cynigion drafft hwn, os ydynt yn dymuno 
ystyried y mater ymhellach. 

 
Mawr a Llangyfelach 
 
4.7 Awgrymodd Cyngor Cymuned Mawr y dylid adlinio’r ffin rhwng Cymunedau Mawr a 

Llangyfelach ar hyd yr M4/Heol Llangyfelach fel y dangosir ar y map yn Atodiad 7. 
Roedd y Cyngor yn ystyried yr M4 fel ffin rhwng yr ardaloedd i’r gogledd ac i’r de 
ohono. Fodd bynnag, rydym wedi sylwi nad oes unrhyw gyswllt da o ran ffyrdd 
rhwng y ddwy ardal sy’n croesi islaw ac uwchlaw’r draffordd. Roeddem o’r farn y 
byddai newid o’r fath i’r ffin yn cynnwys trosglwyddo ardal sylweddol o Gymuned 
Llangyfelach i Gymuned Mawr a bod yr ardal dan sylw o natur debyg i ardaloedd 
yng Nghymuned Llangyfelach i’r de o’r draffordd. Nid yw’n ymddangos i ni fod gan 
drigolion yr ardal i’r gogledd o’r draffordd gysylltiadau agosach â Chymuned Mawr 
nag sydd ganddynt â gweddill Cymuned Llangyfelach. Nid ydym yn ystyried y 
byddai’r newid awgrymedig yn ddymunol er budd llywodraeth leol effeithiol a 
chyfleus ac felly nid ydym yn gwneud unrhyw gynigion ar hyn o bryd i newid y ffin 
rhwng Cymunedau Mawr a Llangyfelach. 

 
Mawr a Phontarddulais 
 
4.8 Awgrymodd Cyngor Cymuned Mawr  hefyd y dylid adlinio’r ffin rhwng Cymunedau 

Mawr a Phontarddulais er mwyn trosglwyddo ardal Cwm Dulais o Gymuned 
Pontarddulais i Gymuned Mawr. Nid awgrymodd y Cyngor Cymuned ffin amgen i ni 
ac nid oedd modd i ni benderfynu o’u cynrychiolaethau yr ardal yr oeddent yn credu 
y dylid ei throsglwyddo. Ceir map o ardal Cwm Dulais yn Atodiad 8. Ymddengys i ni 
fod ardal Cwm Dulais o natur wledig debyg i ardaloedd cyfagos Pontarddulais i’r 
gogledd ac i’r de. Mae Cwm Dulais hefyd yn agosach at aneddiadau ym 
Mhontarddulais nag ar unrhyw ardal debyg ym Mawr. Ar ôl astudio mapiau yn fanwl 
ymddengys i ni y ceir mynediad at eiddo yn ardal Cwm Dulais, sydd ar hyn o bryd 
yn rhan o Gymuned Pontarddulais, drwy Bontarddulais. Ar ôl ystyried y dystiolaeth 
sydd ar gael i ni nid ydym yn ystyried y byddai’r newid awgrymedig yn ddymunol er 
budd llywodraeth leol a chyfleus. Felly, nid ydym yn gwneud unrhyw gynigion ar hyn 
o bryd i newid y ffin rhwng Cymunedau Mawr a Phontarddulais. 

5. CYNIGION 
 
5.1 Ar ôl ystyried y dystiolaeth sydd ar gael yn y cyfnod hwn yn ein harolwg rydym yn 

cynnig y dylid adlinio’r ffiniau rhwng Cymunedau Llandeilo Ferwallt, Castell, 
Glandwr a Phennard i ddilyn y ffiniau a ddangosir mewn gwyrdd ar y mapiau yn 
Atodiad 4, 5 a 6. 

 
5.2 Gellir archwilio mapiau manwl ar raddfa fwy sy’n dangos y ffiniau newydd 

arfaethedig yn swyddfeydd Cyngor Dinas a Sir Abertawe ac yn swyddfa’r Comisiwn 
yng Nghaerdydd. 

 
5.3 Mae’r adroddiad hwn yn manylu ar ein cynigion drafft i newid y ffiniau cymunedol yn 

Ninas a Sir Abertawe a byddem yn croesawu unrhyw sylwadau ar y cynigion. 
 
 

6. TREFNIADAU Ôl-DDILYNOL 
 
6.1 Wrth ystyried y newidiadau amrywiol i'r ffiniau cymunedol, roedd hefyd yn ofynnol i 

ni ystyried yr effeithiau ar y trefniadau etholiadol i gynghorau cymuned a'r prif 
awdurdod, a fyddai'n deillio o'r newidiadau hyn. Mae'r adran hon o'n hadroddiad yn 
manylu ar ein cynigion ar gyfer newidiadau ôl-ddilynol i'r trefniadau etholiadol. 
Byddem yn croesawu sylwadau ar yr agwedd hon ar ein hadroddiad hefyd. 
Darparwyd yr ystadegau etholiadol a ddefnyddir yn yr adroddiad hwn gan Gyngor 
Dinas a Sir Abertawe. 

 
Trefniadau Etholiadol Cynghorau Cymuned 
 
6.2 Nid oes cyngor cymuned gan Gymunedau Castell a Glandwr.  Nid oes felly unrhyw 

newidiadau ôl-ddilynol i’w hystyried o ganlyniad i’n cynigion mewn perthynas â’r 
Cymunedau hyn. 

 
6.3 Mae Cymuned Llandeilo Ferwallt wedi’i rhannu ar hyn o bryd, at ddibenion 

etholiadol Cymunedol, yn wardiau cymunedol Llandeilo Ferwallt a Murton. Mae'r 
tabl canlynol yn dangos nifer yr etholwyr a chynghorwyr ar gyfer pob ward. 

 
Cymuned Ward Etholwyr Cynghorwyr E/C* 
Llandeilo Ferwallt Llandeilo Ferwallt 1,618 7 231 
 Murton 1,169 7 167 
  2,787 14 199 

 *E/C – etholwyr i bob cynghorydd 
 
6.4 Yn ôl ein cynigion bydd Ward Llandeilo Ferwallt yn cynyddu o 5 i 1,623 o etholwyr 

(4 o ward Kittle ym Mhennard ac 1 o ward Southgate ym Mhennard. Nid ydym yn 
ystyried y byddai’r cynnydd arfaethedig yn nifer yr etholwyr yn gofyn am gynnydd yn 
nifer y cynghorwyr yn cynrychioli’r Gymuned. Mae’r tabl canlynol yn dangos y nifer 
arfaethedig o etholwyr a chynghorwyr ar gyfer pob ward. 

 
Cymuned Ward Etholwyr Cynghorwyr E/C* 
Llandeilo Ferwallt Llandeilo Ferwallt 1,623 7 232 
 Murton 1,169 7 167 
  2,792 14 199 

 *E/C – etholwyr i bob cynghorydd 

6.5 Mae Cymuned Pennard wedi’i rhannu ar hyn o bryd, at ddibenion etholiadol 
Cymunedol, yn wardiau cymunedol Kittle a Southgate. Mae'r tabl canlynol yn 
dangos nifer yr etholwyr a chynghorwyr ar gyfer pob ward. 

 
Cymuned Ward Etholwyr Cynghorwyr E/C* 
Pennard Kittle 554 3 185
 Southgate 1,739 11 158
  2,293 14 164

 *E/C – etholwyr i bob cynghorydd 
 
6.6 Yn ôl ein cynigion bydd Ward Kittle yn colli 4 etholwr ac yn gostwng i 550 a bydd 

ward Southgate yn colli 1 etholwr ac yn gostwng i 1,738 Nid ydym yn ystyried y 
byddai’r cynnydd arfaethedig yn nifer yr etholwyr yn gofyn am gynnydd yn nifer y 
cynghorwyr yn cynrychioli’r Gymuned. Mae’r tabl canlynol yn dangos y nifer 
arfaethedig o etholwyr a chynghorwyr ar gyfer pob ward. 

 
Cymuned Ward Etholwyr Cynghorwyr E/C* 
Pennard Kittle 550 3 183
 Southgate 1,738 11 158
  2,288 14 163

 *E/C – etholwyr i bob cynghorydd 
 
Trefniadau Etholiadol y Cyngor Bwrdeistref Sirol 
 
6.14 Ar hyn o bryd mae gan adran etholiadol Llandeilo Ferwallt, sydd â’r un ffiniau â 

Chymuned Llandeilo Ferwallt, 2,787 o etholwyr a gynrychiolir gan 1 cynghorydd. 
Byddai’r newid arfaethedig i ffin Cymuned Llandeilo Ferwallt yn gweld nifer yr 
etholwyr yn adran etholiadol Llandeilo Ferwallt yn cynyddu i 2,792. 

 
6.15 Ar hyn o bryd mae gan adran etholiadol Castell, sydd â’r un ffiniau â Chymuned 

Castell, 10,875 o etholwyr a gynrychiolir gan 4 cynghorydd. Byddai’r newid 
arfaethedig i ffin Cymuned Castell yn gweld nifer yr etholwyr yn adran etholiadol 
Castell yn disgyn i 10,748. 

 
6.16 Ar hyn o bryd mae gan adran etholiadol Glandwr, sydd â’r un ffiniau â Chymuned 

Glandwr, 4,731 o etholwyr a gynrychiolir gan 2 gynghorydd. Byddai’r newidiadau 
arfaethedig i ffiniau Cymuned Glandwr yn gweld nifer yr etholwyr yn adran 
etholiadol Glandwr yn cynyddu i 4,858. 

 
6.17 Ar hyn o bryd mae gan adran etholiadol Pennard, sydd â’r un ffiniau â Chymuned 

Pennard, 2,293 o etholwyr a gynrychiolir gan 1 cynghorydd. Byddai’r newidiadau 
arfaethedig i ffiniau Cymuned Pennard yn gweld nifer yr etholwyr yn adran 
etholiadol Pennard yn disgyn i 2,288. 

 
6.18 Ar gyfer yr holl adrannau etholiadol a nodir uchod, rydym o'r farn nad yw'r 

newidiadau yn nifer yr etholwyr o ganlyniad i'r newidiadau arfaethedig i ffiniau mor 
sylweddol fel bod angen cynyddu neu leihau nifer y cynghorwyr sy'n cynrychioli pob 
adran etholiadol ar hyn o bryd. Nodwyd gennym y byddwn yn ystod y blynyddoedd 
nesaf yn gwneud arolwg o drefniadau etholiadol yr holl brif gynghorau yng 
Nghymru, a bryd hynny byddwn yn edrych yn fanwl ar drefniadau etholiadol  Cyngor 
Dinas a Sir Abertawe, ac yn ystyried unrhyw newidiadau sy'n codi o'r newidiadau 
arfaethedig hyn i ffiniau cymunedol. 

7. CYDNABYDDIAETHAU 
 
7.1 Dymunwn ddiolch i Gyngor Dinas a Sir Abertawe a'r Cynghorau Cymuned am eu 

cymorth ac i bob unigolyn a chorff a gyflwynodd gynrychiolaethau i ni. 
 
 
8. YMATEBION I’R ADRODDIAD HWN 
 
8.1 Dylid anfon yr holl arsylwadau ar yr adroddiad drafft hwn at: 
 

Yr Ysgrifennydd  
Comisiwn Ffiniau Llywodraeth Leol i Gymru  
Tŷ Caradog  
1-6 Plas Sant Andreas  
Caerdydd   CF10 3BE 
 

erbyn 4 Medi 2009 fan bellaf. 
 
 
9. Y CAMAU NESAF 
 
9.1 Byddwn yn cyflwyno ein hargymhellion i Lywodraeth Cynulliad Cymru ar ffurf 

adroddiad a chynigion ar ôl i ni ystyried y sylwadau a gawn mewn ymateb i'r 
adroddiad drafft hwn. Yna, os y gwêl yn dda, cyfrifoldeb Llywodraeth Cynulliad 
Cymru fydd rhoi ein hargymhellion ar waith, naill ai gydag addasiadau neu 
hebddynt. 

 
 
 
 
 
 
MR P J WOOD (Cadeirydd) 
 
 
 
 
 
Y PARCH. HYWEL MEREDYDD DAVIES BD (Is-Gadeirydd) 
 
 
 
 
MR J BADER (Aelod) 
 
 
 
 
E H LEWIS BSc. DPM FRSA FCIPD  (Ysgrifennydd) 
 

Gorffennaf 2009 

Atodiad 2 

Crynodeb o Gynrychiolaethau a Dderbyniwyd mewn Ymateb i’r Cynigion Drafft 
 

Sylwer bod y rhain yn gynrychiolaethau sydd naill ai wedi awgrymu newidiadau i ffiniau 
rhwng cymunedau na chawsant eu trafod eisoes neu sy’n gwneud awgrymiadau ar gyfer 
newidiadau sylweddol i gynnig a ystyriwyd eisoes. Caiff gweddill y cynrychiolaethau a 
dderbyniwyd mewn ymateb i’n Cynigion Drafft eu crynhoi yn ein hadroddiad Cynigion 
Drafft. 
 
Cynigodd Cyngor Dinas a Sir Abertawe bod eiddo 189 – 195 a 209 – 2009 Heol 
Llangyfelach, 1 – 10 Parc yr Hafod, 39 – 75 Heol Pentremawr, 1 -10 St. John’s House a 
43 – 64 Stryd Odo yn cael eu trosglwyddo o Gymuned Castell i Gymuned Glandwr. 
 
Roedd Cyngor Cymuned Clydach o’r farn y dylid trosglwyddo ardal Baran Carnllechart, 
Gellionnen i’w Cymuned gan y byddai eu polisi ynghylch llwybrau troed o fudd i’r ardal 
hon. 
 
Roedd Cyngor Cymuned Mawr o’r farn y dylid cynnwys yr ardal i’r gogledd o’r M4 yn 
Heol Llangyfelach yng Nghymuned Mawr gan fod yr M4 yn ymddwyn fel ffin naturiol. Mae’r 
Cyngor yn ystyried fod yr ardal ond yn cynnwys ychydig o ffermydd, a bod eu preswylwyr 
yn teimlo nad oes ganddynt wreiddiau o ran cynrychiolaeth gymunedol. O ran ardal Cwm 
Dulais, mae’r Cyngor yn dadlau y ceir mynediad at yr ychydig ffermydd a thai yn yr ardal 
honno drwy’r briffordd sy’n arwain o Felindre i Garnswllt ac y dylid eu cynnwys yng 
Nghymuned Mawr. Maent o’r farn bod y trigolion hynny’n defnyddio’r ysgol yn Felindre ac 
yn mynychu digwyddiadau yn Felindre ac yng Ngarnswllt a bod ganddynt yn fwy yn 
gyffredin yn ddaearyddol ac yn ddiwylliannol gyda Mawr. 
 
Gwnaeth y Cynghorydd Keith Marsh (Adran Etholiadol Llandeilo Ferwallt, Cyngor Dinas 
a Sir Abertawe) dri chynnig ar gyfer newidiadau mân i ffin Cymuned Llandeilo Ferwallt.  
Roedd y rhain yn cynnwys: 
 

• Symud y ffin rhwng Cymunedau Llandeilo Ferwallt a Phennard fel ei bod yn 
cynnwys dau dŷ ar y traeth (Cliff Cottage) yng Nghymuned Llandeilo Ferwallt gan y 
ceir mynediad at yr eiddo hwn drwy’r Gymuned honno; 

• Symud y ffin rhwng Cymunedau Llandeilo Ferwallt a Phennard fel ei bod yn 
cynnwys y llety cŵn yn Nghomin Barlands yng Nghymuned Llandeilo Ferwallt gan y 
ceir mynediad at y llety cŵn drwy’r Gymuned honno; a 

• Symud y ffin rhwng Cymunedau Llandeilo Ferwallt a’r Mwmbwls fel ei bod yn 
cynnwys Bae Caswell yn gyfan gwbl gan gynnwys y 3 siop yng Nghymuned 
Llandeilo Ferwallt. 

